
GOUVÈNÈ CUOMO ANONSE 17YÈM RANDONE ANYÈL HUDSON RIVER VALLEY 

 
Pral prezante plis pase 225 aktivite pandan tout mwa Septanm 

 
Selebre Hudson River Valley National Heritage Area 

 
Gouvènè Andrew M. Cuomo jodia te anonse 17yèm randone anyèl Hudson River Valley 
ap prezante plis pase 225 aktivite wikenn pandan tout mwa Septanm lan. Chak ane, 
randone a ofri vizitè ansanm avèk rezidan tout laj yon opòtinite pou eksperimante eritaj 
kiltirèl distenk ak peyizaj rejyon an nan fè santye randone, vizite yon sit istorik, oswa fè 
kanotaj sou rivyè a pandan pibèl moman Nòdès nan ane a. Mwa selebrasyon long sa 
sipòte angajman Gouvènè Cuomo pou touris, sa ki pa twò lontan de sa te jenere yon 
rekò elve nan enpak ekonomik de $102 milya nan ane ki sot pase a.  
 
“Greater Hudson Valley se kay kèk nan peyizaj ki pi bèl nan mond lan e li se yon kote 
ou ka toujou dekouvri moun yo, plas ak aktivite ki te fè istwa Ameriken,”Gouvènè 
Cuomo te deklare, “Kounye a nan 17yèm ane l, Randone a se yon gwo egzanp sou 
òganizasyon yo kap travay ansanm pou devlope ekonomi touris nou an nan montre 
resous natirèl ak kiltirèl istorik san parèy rejyon sa epi kreye eksperyans inik ak memwa 
ki pral dire tout yon vi.” 
 
Óganize pa Hudson River Valley Greenway ak Hudson River Valley National Heritage 
Area, randone Hudson River Valley gen yon enpak ekonomik anyèl apeprè $21 milyon. 
Chita sou siksè touris kap pwogrese nan New York, randone a pral yon fwa ankò atire 
vwayajè yo alafwa nan ak andeyò eta pou eksperimante kilti rich ak istwa ke yo jwenn 
toupatou nan rejyon an.  
 
Mark Castiglione, Direktè pa Entèrim Hudson River Valley National Heritage Area 
ak Greenway te deklare, “Si se mwa Septanm, alòs li lè pou randone. Li enteresan pou 
nou wè divèsite fòmidab gwo aktivite yo ke patnè nou yo ofri chak ane, e nou fyè paske 
nou anmezi pou demontre plis pase 225 aktivite randone enteresan ane sa a. Randone 
a demontre ke selebre resous kiltirèl ak natirèl nou an bay yon gwo stimilan pou 
ekonomi rejyonal nou an.” 
 
Aktivite randone dirije pa natiralis, ekolojis, istoryen, jeyolojis, ansanm avèk volontè ki 
fòme ki soti nan plis pase 150 òganizasyon. Aktivite yo gen ladan randone, pwomnad, 
ekzibisyon kanotaj, festival, vizit sit istorik, ansanm avèk lòt aktivite ki adapte pou fanmi.  
 



Pou w jwenn aktivite yo pa konte, vizite lyen ki annaprè yo: Saratoga, Albany, 
Columbia, Greene, Ulster, Dutchess, Putnam, Orange, Westchester, Rockland.  
 
Komisyonè Depatman Konsèvasyon Anviwonman NYS Basil Seggos te deklare, 
“DEC fyè pou l fè patenarya ankò ane sa nan 17yèm Randone anyèl Hudson River 
Valley. Randone a se toujou yon gwo aktivite ki ofri yon opòtinite ideyal pou montre tout 
bote natirèl ak opòtinite lwazi ke rejyon an gen pou ofri. Mwen ankouraje rezidan 
ansanm avèk vizitè yo pou soti epi eksplore bote natirèl tè ak dlo yo nan kad aktivite 
anyèl enteresan sa a.” 
 
Komisyonè Biwo Park, Lwazi ak Konsèvasyon Istorik NYS Rose Harvey te 
deklare, “Bèl Hudson River Valley – rich nan resous natirèl, istwa presye, ak kilti – gen 
yon bagay pou tout moun, e yo demontre tout bagay pandan selebrasyon ekstraòdinè 
sa. Mwen ankouraje vizitè yo pou chaje itinerè konplè yo avèk yon varyete aktivite – 
apati randone, kanotaj, vizit istorik, ak plis ankò – epi pou retounen nan lòt sezon yo epi 
eksperimante tout sa zòn nan gen pou ofri ankò ak ankò.” 
 
Komisyonè, Prezidan ak PDG Empire State Development Howard Zemsky te 
deklare, “Randone Hudson River Valley pral yon fwa ankò akeyi plizyè dizèn milye 
vizitè epi eksperimante plis pase 400 ane istwa ak kilti nan rejyon Hudson Valley a. 
Randone a demontre eritaj enteresan atraksyon ak bèl destinasyon ke Empire State 
gen pou ofri. Mwen ankouraje tout moun pou eksperimante youn nan 225 aktivite kap 
fèt nan mwa Septanm sa.”  
 
Larry Turk, Sipè-entandan Sèvis Park Nasyonal Sit Istorik Nasyonal Roosevelt-
Vanderbilt-VanBuren te deklare, “Nan ane santenè sa, Sèvis Park Nasyonal la fyè 
paske li se yon patnè avèk Hudson River Valley National Heritage Area nan ede moun 
yo jwenn park yo grasa divès eksperyans ke yo ofri pandan randone Hudson River 
Valley a.” 
 
Ed Goodell, Direktè Egzekitif New York-New Jersey Trail Conference te deklare, 
“New York beni avèk yon abondans park ansanm avèk espas lib pwoteje pa Nouyòkè ki 
reflechi yo sou dènye syèk ki sot pase a. Nou kontan pou nou sipòte randone a kòm 
yon fason enteresan ak ekselan pou soulve sansibilizasyon sou vas resous natirèl nou 
ki se kontribitè kle a bon jan kalite lavi pou rezidan ansanm avèk yon ekonomi lwazi 
anplennè kap grandi.” 
 
John D. Judge, Prezidan ak PDG Appalachian Mountain Club te deklare, “Nou 
kontan paske nou ede pwomote Randone ane sa epi konekte plis moun avèk 
eksperyans anplennè nan Hudson Valley. Avèk youn nan nouvo Sant anplennè 
Harriman nou an ansanm avèk lidè volontè pasyone yo, nou angaje pou ogmante 
patisipasyon anplennè nan greater New York.”  
 
Pwogram Hudson River Valley National Heritage Area 
Pwogram Hudson River Valley National Heritage Area la te etabli pa Kongrè a nan 1996 
e li finanse anpati, grasa Sèvis Nasyonal Park la. Misyon Hudson River Valley National 

Heritage Area se pou rekonèt, konsève, pwoteje ak entèprete kilti istorik ki enpòtan 
nasyonalman, resous natirèl ak kiltirèl Hudson River Valley pou benefis peyi a. Hudson 
River Valley National Heritage Area jere pa Hudson River Valley Greenway. 
 
Hudson River Valley Greenway 
Hudson River Valley Greenway te etabli nan 1991 pou kontinye epi avanse angajman 
eta nan konsèvasyon, amelyorasyon ak devlopman bote natirèl ki gen renome mondyal, 
resous lwazi ak istorik natirèl, kiltirèl Hudson River Valley pandan lap kontinye mete 
anfaz sou aktivite devlopman ekonomik epi rete konsistan avèk tradisyon nan règleman 
kay minisipal. 
 
Randone Hudson River Valley prezante pa Hudson River Valley National Heritage Area 
ansanm avèk Hudson River Valley Greenway, an patenarya avèk Pwogram Estyè NYS 
Depatman Konsèvasyon Anviwonman Hudson River, NYS Office of Parks, Recreation 
ak Historic Preservation, Empire State Development, National Park Service; patwone pa 
Appalachian Mountain Club, New York-New Jersey Trail Conference, Upstater 
Magazine, e li te posib grasa efò plis pase 150 òganizasyon patnè. Klike la pou 
telechaje manyèl Randone 2016 Hudson River Valley. 

